
GOUVÈNÈ CUOMO ANONSE PLIS PASE $2 MILYON DOLA NAN SIBVANSYON POU PWOJÈ REZISTANS 

NAN BASEN VÈSAN RIVYÈ HUDSON  

 

Pwojè pou pwoteje kominote Hudson River nan inondasyon ak gwo vag tanpèt 

 

Gouvènè Andrew M. Cuomo jodia te anonse plis pase $2 milyon dola nan sibvansyon eta pou 

enplemante pwojè ki pral pi byen pwoteje kominote yo ozalantou Estyè Hudson River nan pwochen 

inondasyon, gwo vag tanpèt ak elevasyon nivo lanmè a. Inisyativ adaptasyon klima sa yo finanse pa Fon 

Pwoteksyon Anviwonman e yo espere fini nan fen ane a.  

 

“Move tan te frape preske chak kwen nan eta sa pandan dènye ane ki sot pase yo, e kominote yo 

ozalantou Hudson River te sibi plis pase pataj yo nan domaj la,” Gouvènè Cuomo te deklare. 

“Administrasyon sa angaje pou bati New York pi byen e modènizasyon enfrastrikti sa yo ak plan 

pwoteksyon bò lanmè yo pral ede pwoteje rezidan ak biznis yo pandan pwochen tanpèt grav la.”  

 

Pwojè yo, ki lokalize nan kominote kotyè ak basen vèsan yo, pral estabilize litoral ak sous dlo pou redwi 

domaj tanpèt ak pasaj inondasyon, wout ak pon yo. Pwojè yo egalman deziyen pou kenbe dirabilite 

anviwonman ak pwoteje kalite dlo ak abitat. 

 

Pwojè Rezistans Klima Hudson River se yon patenarya ant Pwogram Depatman Konsèvasyon 

Anviwonman Estyè Hudson River, Cornell Iniversite New York, Enstiti Resous Dlo Eta, Depatman Resous 

Natirèl Cornell Inivèsite, ak Komisyon Kontwòl Polisyon Dlo Entè-Eta New England. 

 

Nan kad strateji Gouvènè Cuomo pou amelyore preparasyon eta ak kominote a pou move tan, pwojè sa 

yo pral avanse objektif pwogram estyè Hudson River pou redwi risk nan danje inondasyon, amelyore 

rezistans inondasyon epi pwoteje atou anviwonman ekonomik enpòtan yo. 

 

Komisyonè DEC Joe Martens te deklare, “Gouvènè Cuomo te mande ajans yo nan eta pou travay 

etwatman avèk kominote lokal yo pou amelyore rezistans ak planifye pou pwochen enpak nan chanjman 

klima. Pwojè sa yo se envestisman enpòtan pou ede kominote yo nan Hudson River pwoteje kay, litoral, 

abitat ak resous natirèl, kenbe karaktè ak kalite lavi nan zòn estyè rivyè a.” 

 

Pwojè pou redwi risk inondasyon ak amelyore rezistans nan zòn kotyè ak litoral la: 

 

Elabore pwojè demonstrasyon litoral dirab -- $149,865: Elabore amelyorasyon nan riverbank ak park 

litoral nan pwopriyete dockside nan Vilaj Cold Spring, ak nan Nyack Beach State Park pou amelyore 

abitat pou espès akwatik, redwi ewozyon ak ogmante rezistans pwopriyete yo ki nan nivo elevasyon 

lanmè ak tanpèt kotyè.  

 

Gwoup Travay Rezistans Inondasyon Estyè Waterfront Hudson-- $197,000: Sipòte gwoup travay nan vil 

Kingston, Vilaj Piermont, Vil Stony Point, ak Vil ak Vilaj Catskill, sa ki pral evalye vilnerabilite aktif a 

elevasyon nivo lanmè ak tanpèt pou idantifye altènatif adaptasyon.  

 

Plan rechèch pou fè pwogrese strateji konpreyansyon enfrastrikti kotyè ekolojik nan Vil New York– 

$80,000: ARCADIS ak Enstiti Teknoloji Stevens, an patenarya avèk Depatman Planifikasyon NYC, pral 

devlope yon plan rechèch pou fè pwogrese strateji litoral enfrastrikti vèt pou amelyore rezistans kotyè. 

 

Estasyon Kontwòl Nivo Dlo alontèm nan Estyè Hudson – $100,000: Rezèv Nasyonal Rechèch sou Estyè 

yo Hudson River te enstale yon estasyon pou kontwole nivo dlo nan Turkey point, toupre Kingston, pou 

siveye chanjman alontèm nan nivo dlo ki te koze pa elevasyon nivo lanmè a. 

 

SLAMM modelize nan estyè Hudson, Rezistans nan Plizyè Konte -- $10,000: Cornell University ak Senik 

Hudson ap itilize SLAMM (Elevasyon nivo lanmè ki afekte modèl marekaj pou modelize migrasyon 

potansyèl marekaj nan estyè Hudson. 

 

Pwogram Sètifikasyon Kominote Klima Entelijan – $85,000: DEC, NYSERDA ak konsiltan Vanesse, 

Hangen, and Brustlin te kreye yon pwogram sètifikasyon ak manyèl kominotè klima entelijan pou ede yo 

priyorize aksyon pou enèji efikas, konsèvasyon dlo ak jesyon dlo lapli. 

 

Pwojè ki gen rapò pou redwi risk pou Inondasyon ak Amelyore Rezistans nan Estyè basen vèsan 

Hudson  

 

Demonstrasyon Teknik Enfrastrikti Vèt – $144,400: Kowalisyon Konsèvasyon Distri Lower Hudson 

(LHCCD) ap konstwi demonstrasyon nan tout rejyon an sou teknik enfrastrikti vèt, ki gen ladan jaden 

lapli, sistèm pave ki mouye, koleksyon dlo sou twati kay ak re-itilizasyon, ak yon twati vèt pou kaptire ak 

trete dlo lapli. LHCCD ap egalman devlope yon manyèl, Gid Revizyon Enfrastrikti Vèt pou itilize pa komite 

planifikasyon an. 

 

Fòmasyon Jesyon kouran dlo apre inondasyon ak Rezistans Inondasyon – $370,700: Ekstansyon 

Pèsonèl Cornell Cooperative nan konte Columbia, Dutchess, Greene, Orange, Putnam, Rensselaer, 

Schoharie ak Ulster ap òganize atelye minisipal ak pwopriyetè sou jesyon kouran dlo apre inondasyon 

avèk rezistans inondasyon. 

Evalye Opsyon pou Retire oswa Modifye Dig Etan Brown -- $50,000: Vil Hamptonburgh ap evalye 

avantaj ak enpak dig etan Brown kòm yon mwayen pou redwi inondasyon nan baraj dig la epi li pèmèt 

migrasyon pwason yo nan direksyon opoze.  

 

Evalye Rezistans kouran dlo nan basen vèsen Lower Hudson River -- $47,765: Fondasyon Rechèch 

SUNY ap evalye done byo-divèsite ak devlope modèl prediksyon pou mezi kalite dlo, byo-divèsite 

makwo-envètebre, moul dlo dous ak espès ki ra pou tout kouran yo atenn nan vale Hudson River a. Avèk 

Rensselaer Land Trust, SUNY ap pilote egalman yon efò syans ak sansibili zasyon sitwayen nan konte 

Rensselaer. 

 

Kreye yon Gid Jesyon Basen Vèsan – $29,733: Otorite Dlo Konte Orange, an patenarya avèk Depatman 

Planifikasyon ak Asosyasyon Plan Rejyonal, ap kreye yon Gid Jesyon Basen Vèsan Hudson pou pwomote 

pi bon pratik jesyon ak elabore konsèp, ansanm avèk yon analiz kòd minisipal, konte, ak eta ki egziste 

deja, ak règleman ki gen rapò a rezistans basen vèsan. 

 

Ogmante rezistans inondasyon nan Vil Hyde Park – $20,000: Pwojè yo te konsevwa pou ogmante 

rezistans inondasyon nan katye yo nan Hamlet Staatsburg ak Vil Hyde Park ki te toutan andomaje pa 

gwo inondasyon. 

 

Enfrastrikti vèt pou amelyore Rezistans Basen Vèsan nan Saw Mill Brook basen vèsen ak vilaj New 

Paltz - $258,932: Grasa yon patenarya ant SUNY, Enstiti Resous Dlo Cornell Inivèsite ak HREP, SUNY New 

Paltz ap kontwole kalite dlo nan Saw Mill Creek basen vèsan, enstale yon sistèm rekòl dlo lapli nan 

LeFevre Hall epi kreye yon plan santral dlo lapli pou redwi dega ak konsantre sou teknoloji vèt pou 

kanpis nò li a.  

 

Bezwen Evalyasyon Jesyon Inondasyon Lokal - $140, 832: Cornell University ak Ekstansyon Cornell 

Cooperative pral fè evalyasyon sou bezwen inondasyon, evalye kapasite kominote yo pou reponn a 

inondasyon ak evalye fòmasyon ak aktivite sansibilizasyon.  

 

Idantifye pasaj etwa nan detèmine ekoulman maksimòm - $64,892: Cornell University ak HREP ap 

travay pou idantifye danje ak obstak inondasyon a pasaj akwatik nan twa basen vèsan estyè Hudson 

River, e li pral detèmine ki pasaj ki etwat oswa ki prevwa pou l etwat kòm chanjman presipitayson nan 

deseni kap vini yo.  

 

Evalye Risk Inondasyon Chanjman Klima nan Mohawk ak Basen Hudson River - $76,700: 

Pèsonèl Syans anviwonman SUNY pral karakterize koz inondasyon nan vale Mohawk ak Hudson River, sa 

ki gen ladan wo presipitasyon, dig glas, ak vag tanpèt; evalye kontribisyon relatif ekoulman basen vèsan 

nan tè montay ak vag tanpèt nan nivo dlo sou kanal prensipal Hudson River; epi evalye kijan pwochen 

risk inondasyon an ka chanje. 

 

Trase kat Koridò Abitat nan estyè Hudson - $230,000: Pèsonèl Cornel Inivèsite ak HREP ap devlope yon 

kat koneksyon nan echèl peyizaj pou modelize ak priyorize konektivite peyizaj aktyèl ak pwochen yo ki 

baze sou chanjman nan distribisyon espès yo ki koze pa chanjman klima. Rechèch la ap egalman mete 

anplas, endikatè plant, bèt ak eko-sistèm nan chanjman klima. 

 

Entegre Mesaj Chanjman Klima nan Plan leson Estyè K-12 - $37,436: Sibvansyon NY Sea pa twò lontan 

de sa te fè envantè epi revize kourikoulòm chanjman klima ki disponib epi evalye aplikasyon pou adapte 

leson yo pou yo itilize nan Hudson Valley.  

 

Demonstrasyon Dinamik Kouran dlo pou sansibilizasyon - $17, 368: Cornell Inivèsite ap itilize yon kanal 

sediman pou transmèt konsèp osijè kouran dlo dinamik ak inondasyon.  

 

Pwogram Kontwòl Volontè nan Konte Columbia - $8,000: Pou amelyore konpreyansyon piblik sou 

metòd pwoteksyon basen vèsan ak kesyon konplèks sou inondasyon, River Haggie Outdoors ap etabli 

yon pwogram volontè obsèvatè kouran dlo siveyans kalite dlo pou rive nan pati anwo basen vèsan nan 

Gran Stockport Creek. 

 

Pwojè ki gen rapò a pwoteksyon ak konsèvasyon kalite dlo:  

Evalye Enfrastrikti Vèt pou Amelyore debòdman egou konbine -- $47,298: Vil Newburgh ap travay avèk 

eDesign Dynamics pou prepare yon seri rekòmandasyon konsepsyon, estime pri ak estime pèfòmans 

pou evalye amelyorasyon enfrastrikti ki egalman amelyore anviwonman ak aksè piblik. 

 

Kontwole Kalite Dlo nan Basen vèsan Kromma - $20,000: Siena College ap idantifye sous polisyon 

potansyèl yo, zòn preyokipasyon kalite dlo ak opòtinite restorasyon nan basen vèsan Kromma Kill pral 

ede redwi inondasyon nan basen vèsan an. 

 

Gwo Evalyasyon sou Domaj Tanpèt nan Enfrastrikti Dlo- $50,000: Pèsonèl Enstiti Resous Water NYS 

nan Cornell Inivèsite pral evalye enpak ekonomik tanpèt Irene, Lee ak Sandy sou enfrastrikti dlo ak dlo 

ize ak kominote litoral yo nan Vale Hudson.  

 

Elabore epi enstale yon rezèvwa wiso konbine pou debòdman egou kontwole sistèm vil la- $50,400: 

Vil Kingston ap elabore ak enstale yon seri detektè tiyo san fil pou notifye pèsonèl ak rezidan yo nan vil 

la atravè yon pòtal sou entènèt sou kondisyon debòdman. Detektè yo pra egalman dokimante volim 

konbine debòdman egou.  

